
NOTA LIMIAR

Imos tratar, neste traballo, dos fondos bibliográficos e documentais que
figuran na Biblioteca Penzol establecida en Vigo. Pero antes de entrar no seu
contido, queremos facer unha sumaria referencia á misión do libro. Estimamos
que os amantes do libro acuden a el como se acude a un vivo espectáculo, o
rnáis digno, quizais, do home do noso tempo: O de ver funcionar a intelixencia
do próximo. O de ver como se guindou a precurar os diferentes territorios da
investigación e do espírito.

Antecederon-nos, e siguen-nos, as sombras ilustres dos mellores amigos da
condición humana, que nos convidan a ler e a estudiar. É decir, a estudiar e ler
para vivir. Non hai dúbida de que as obras de creación, as eruditas, ou as que
afondan no pasado histórico, asobradan conversa coas xentes que as adoitan. E
fan-no, Iocindo unha vida de seu, intransferible. Esas obras permiten ampliar a
conceición do mundo, da historia, dos homes, das cousas de onte e de hoxe.

En calquera caso, debe sinalárese que o noso cerebro non é unha estan-
tería. Pola contra, é unha central de comunicacións con tódolos cerebros da
terra, pasados e presentes. O libro vén ser, mesmamente, o fío. Por iso, o noso
cerebro debe actuar, perante el, máis que nada como un alumno.

Entendemos que houbo unha época na que a historia comenzou a ter un
sentido claramente humano. Foi cando o home se deu a escribir. Non para se
entender cos outros nas súas fai¡as de caza ou de pillaxe, senón para manter
vivo un pensamento. Encetouse daquela esa historia que xa puido interesar a
tódolos homes. Foi alí onde se inagurou, probablemente, a cultura.

Podería decírese que, antes do século XII, os pobos romanizados non tiñan
literatura. A todos os envolvía o latín. Pero o latín descompúxose, como toda a
ricaz armazón antiga. Polas fendas asomaron os xoves renovos dunha vida



que, paseniñamente, ían e viñan polo vello tronco humano. o pobo comenzou
entón a falar no seu propio idioma.

As bibliotecas supuxeron un necesario servicio do libro, un sustantivo
¿lcceso das xentes ao coñecemento do mundo cultural. Ben sabido é que exis-
tiron bibliotecas dos mosteiros, de catedrais, de centros eclesiásticos, só coñe-
cidas polos documentos. En Galicia, concretamente, tiveron significado particu-
larmente as de samos, celanova, sobrado dos Monxes, e outras residencias
monásticas. Tamén o tiveron as catedralicias de Lugo, Mondoñedo, Ourense ou
Santiago.

Na actualidade funcionan no noso país abondantes bibliotecas. Ademais das
Públicas, as dos Museos, de centros militares, das Diputacións. As de mos-
teiros, como en Oseira, Poio, Samos, San Martiño Pinario, ou o convento de
san Francisco de santiago. Asemade, as universitarias, das que é principal a de
Compostela, integrada pola Xeral, Lago e América. Son merecentes tamén de
particular mención, as especializadas. Entre elas, a da "Real Academia Galega",
do "Instituto Padre sarmiento de Estudios Gallegos", do "Instituto Xosé Cornide
de Estudios Coruñeses", e a "Penzol" de Vigo.

BIBLIOFILIA DE FERMÍN PENZOL

É esta última a que motiva o noso traballo. Para elo, tentamos establecer os
antecedentes da súa recente historia. En primeiro lugar, debemos sinalar que o
seu fundador, Fermín Fernández-Penzol Labandera, foi un home consagrado,
ao longo da súa vida, ao servicio de Galicia e da súa cultura. Era, por así o
decir, un galego "extramurano": De ascendencia berciana polo seu pai, natural
de Ponferrada. Asturiano occidental pola súa nai, nacida na vila fronteiriza de
Castropol. Viu a luz primeira o 19 de agosto do 1901 en Sahagún. Pero cando
contaba apenas tres meses de idade, foi trasladado á cidade luguesa de
Mondoñedo, onde pasou a súa infancia. Seguindo os avatares da carreira admi-
nistrativa do autor dos seus días-membro sobranceiro da Xudicatura-viviu a
adolecencia en Ponteveda, despois na Coruña, e, ao cabo, en Madrid. Na
Universidade madrileña de San Bernardo cursou Fermín Penzol a carreira de
Dereito. Máis tarde fixo oposicións a Rexistros da Propiedade. Serviu a seguido,
como titular, os de Ordes, Pastrana, Castuera, Cariñena, Castropol, Manresa e
Tenerife. Finalmente, un dos de Barcelona, en cuia cidade se xubilou o ano
1971. Desde moi novo comezou a se interesar polos temas galegos. IJn dia cal-
quer¿r da súa época de estudiante universitario, descobriu nun kiosko da Gran
Vía madrileña, un exemplar de "O tío Marcos da Portela". Ao lle chamar a aten-
ción, mercouno, leuno con grande curiosidade e interés. A partir de entón ence-
touse a súa preocupación polos problemas de Galicia como cultura e como
pobo. Simultáneamente, foi despertándose nel a que había ser a gran pasión da
súa vida: A bibliografia galega. Deuse a visitar arreo as librerías de vello, na pre-
cum de textos de autores ou temas referentes ao país da súa infancia e adoles-
cencia. Nunha delas, da rúa de San Bernardo, adquiriu a "Galicia antigua" de
Garcia de la Riega e "Varones ilustres" de Vesteiro Torres, procedentes da

Biblioteca do Duque de Béjar. Con posterioridade, fixo a súa primeira impor-
tante adquisición: A "Palinodia de los Turcos", editada porDiaz Tanco en 7547,
pefiencente en orixe, á Biblioteca do Infantado.

O afán, a vocación bilbiofílica de Fermín Penzol, orientouse desde eses
momentos a acopiar, ininterrumpidamente, libros, folletos, revistas, docu-
mentos, manuscritos, que ia Iocalizando en librerías e postos anticuarios. Os
seus medios económicos, con todo, eran aínda limitados. Tiña que competir
así, en desigualdade de condicións, con outros notables bibliógrafos galegos.
Pero a medida que as súas posibilidades diñeirais se foron acrecenntando,
andou a se convertir no principal cliente de publicacións referidas a Galicia,
ofrecidas nos Catálogos de libros antigos da península.

Xa non paratia, en adiante, a súa adicación ao esforzo de recuperar textos
raros e edicións novas. Dese xeito foi organizando, ao longo de moitos anos,
unha biblioteca privada, a máis importante do pais. Figuraban nela, non só
obras sobre Galicia ou en idioma galego, senón tamén de autor galego ou edi-
tadas en Galicia. Dese xeito chegou a reunir milleiros de libros, de folletos, de
revistas, de manuscritos, de documentos. Cando o gran bibliófilo atinxía o
medio século de idade, deuse a pensar en que a súa bibliofilia non debía redu-
círse a un simple "hoby". Quería que a súa aficción e o seu esforzo se convir-
tiran en algo de proveito p^ra o país. En consecuencia, propúxose poñela ao
dispór de cantos desexasen estudiar e investigar os problemas da cultura
galega.

ESTABLECIMENTO DO CENTRO EN VIGO

Atendendo ao devandito criterio, fixo entrega simbólica da Biblioteca, no
tno 1956, á Editorial GaIaxia. Con posterioridade, formalizouna, ao crear a
"Fundación Penzol" mediante escritura notarial do 7 de abril do 1963. Nese
momento, o fundador fixo donación á mesma de tódolos libros, documentos e
revistas que fora coleccionando. Para rexila, nomeou un Padroado presidido
por el. Compoñíano, ademáis, varios numerarios da Real Academia Galega,
algúns profesores universitarios, o Director do Arquivo Provincial de Ourense,
e outras personalidades sobranceiras nas Letras, nas Artes e na Ciencia. O
Padroado resolveu establecer a Biblioteca e o Arquivo da Fundación, en Vigo.
Xustificaba a decisión no feito de que esta cidade era unha das máis impor-
tantes do país, e en que carecia daquela de institucións culturais específicas
nese terreo. A escritura fundacional sinalaba, por outra banda, entre os seus
fins, a creación de tres Seminarios: De Ciencias Históricas, de Filoloxía e
Lingüística, de Estudios Socio-económicos. Todos tres funcionarian a base de
elementos universitarios. Prepararíanse nos mesmos, teses de doutoramento,
así como estudios e pescudas sobre problemas galegos. A tal fin, crearíanse
becas de axuda, concedidas por aportes particulares, ou de institucións e enti-
dades publicas. O núcleo básico dos fondos contituíuse coa doazón inicial do
fundador. Formábana uns 8.000 libros, uns 7.000 folletos, importantes colec-
cións de revistas, xornais, numerosos manuscritos e documentos. Aportes pos-



teriores foron, e siguen a ser, os realizados polo propio Fermín Penzol ata o
seu pasamento, da súa dona, de varios particulares, de entidades públicas e
editoriais. Tamén as da "Fundagáo Calouste Gulbenkian", de volumes especiali-
zados en cultura portuguesa, así como as de diversas Universidades brasileiras,
especialmente de revistas. Na actualidade, a Biblioteca conta cun conxunto
case exaustivo de publicacións de proxección galega: Economía, Historia,
Costumes, Xeografía, Literatura, Política, Personaxes, Cidades, Vilas... Todo, en
fin, o que se refire a Galicia, no tempo e no espacio, ten o seu libro denso ou
a súa rara monografía nos anaqueis do centro bibliotecario.

OS FONDOS DA INSTITUCIÓN

Son moitos os títulos, moitos os aspectos que cabería reseñar. Por exemplo,
os rebuscados exemplares correspondentes á historia galega a p rtir do século
XVI: Do licenciado Molina, o P. Gándara, Pallares y Gayoso, Riobó y Seixas.
Ou os da nosa clásica economía: Somoza de Monsoriú,  Sánchez, Lucas
Labrada, Cornide Saavedra. Asimesmo, os vellos xornais e revistas, tan cheos
de "cousas", ou o máis descoñecido folleto de tema relixioso ou costumista.

Nembargante, os seus atraementos non se reducen ao tan sumariamente
indicado. Porque no Centro custódianse tamén numerosos manuscritos. Trátase
dos Arquivos íntimos e familiares de sobrancieiras liñaxes do pasado, rectoras
un día dos destinos públicos: Os López Ballesteros, os Arias Teixeiro, os
Villardefrancos, e tantos máis.

En definitiva, os fondos da institución son de dúas clases: Bibliográficos, for-
mados, como queda dito, por libros, folletos, revistas, xornais. Documentais, de
orixe pública, semipública ou privada, asi como especiais, e coleccións
variadas. Caracterizanse todos por ter un denominador común: Temas ou
asuntos referidos a Galicia, escritos por galegos, editados en e fóra de Galicia.
Con ampliación, ademais, dos correspondentes aos territorios que os lingüístas
e filólogos chaman "área do galego exterior". Ou seña, o Bierzo, a Maragateria,
a parte occidental de Asturias. Asemade, textos de Portugal, das súas ex-colo-
nias, do Brasil. Produccións dos Centros Galegos de América, das nacionali-
dades históricas, Cataluña e o País Vasco. Todo elo constitúe o conxunto de
maior importancia no tocante á cultura autóctona e ás súas relacións con outras
áreas.

No devandito fondo bibliográfico están representadas as máis diversas
fornras do saber e do proceso cultural ga\ego. De entre as materias que tratan,
cabe destacar, como máis completas e voluminosas, as relativas a Lingua e
Literatura de Galicia e do mundo portugués. Tamén son moi significativas, as
de Historia, Xeografia, Economía e Dereito. Ofrecen particular interés os libros
de política galega, biografías, tratados de xeanolo{ta, heráldica, historiografia
ou ciencias auxiliares da historia. No relativo a materias diversas, atópanse
numerosos libros raros, algún incunable, e valiosos manuscritos.

LIBROS E MANUSCRITOS RAROS

Do ata agora reflexado con criterio meramente indicativo, parece oportuno
arnosar unha exposición máis ao por miúdo. De primeiras, mencionando algúns
dos principais libros raros que figuran na Biblioteca. Os máis deles con encader-
nacións artísticas de belo feitío. Cabe citar, por exemplo: "Pauli Orossi...
Historiarum initium ad aufelium augustinum", impreso en Venecia no ano 1500.
"Regla de la Orden de caballería del Señor Santiago de Espada", de 7526. lJn
folleto gótico, quizais único, de gran importancia histórica para Galicia. A súa
ficha bibliográfica é a seguintei "Carta y relació cierta y verdadera enbiada
desde Sanctiago de Galizia a la corte de su Magestad: en que cuenta la victoria
que ovo el señor don Alvaro de Bagan Capitán de su Magestad el día del biena-
venturado Apóstol Señor Sanctiago/deste presente año 1,543 de una armada de
franceses que andava robando por aquellas costas y puertos de Galizia". O texto
aparece escrito en papel fino de non moi boa textura e sen filigrana. A portada
ofrece un circo de xilografías de bó estilo. Na parte superior figura o escudo
cuartelado de Castela e León, circundado por un colar do Toisón e sobre águia
bicéfala coroada, de cuias patas sai unha ramaxe rematada en sendas cabezas
fantásticas de ave. Nos laterais presenta as columnas de Hércules rodeadas por
cartelas coa lenda "Plus Ultra", de abaixo arriba na columna esquerda. E de
arriba abaixo na dereita. No inferior, dous anxos cuios troncos rematan en
roleos, sostendo un escudo coas cinco chagas. Na parte central superior, gue-
rreiros en tres embarcacións, dirixíndose á costa, que a amosa formada por
unha paisaxe con fortificación almeada. Ao pé aparece o título. Ao final do
texto hai unha viñeta con dous anxos alados. Amósanse sentados sobre cornu-
copias, entre roleos e follaxe, sostendo unha alcachofa central.

A encuadernación está feita en pel, Contén nervos e dobre recadro de ferros
fríos. No centro de ámbalas tapas, un escudo heráldico cofrado, cuartelado: Con
bordura de seis caldeores un león, no 1o e 4". E no 2" e 3" un castelo. Reflexa un
escusón axedrezado. Detrás do escudo, unha Cruz de Santiago con coroa ducal
con grandeza de España. En cada tapa inclúense dúas fitas de seda verde.

Aparte dos títulos que vimos de sinalar, compre engadir, entre outros, "La
Palinodia" de Vasco Diaz Tanco, editada en Ourense no 1507. E as "Consti-
tuciones Synodales, del Argobispado de Santiago", saídas dos obradoiros com-
postelanos no 1601.

Si da rareza destes e de moitos máis libros impresos, pasamos á dos manus-
critos, tamén debemos aludir a uns poucos, entre tantos. Así, a "Historia de
Don Servando Obispo de Orense", do ano 7646. Ou o "Discurso sobre el
nombre... de la planta... carqueyxa y Educación de laJubentud", de Frai Martín
Sarmiento, correspondente ao século XVIII. Do mesmo século, a "Historia
Peregrina del señor Duende Político de los ai.os 1735, 1736 y 1737". De igual
centuria: o "Catecismo" do P. Méndez Quiroga. O "Episcopologio de la Catedral
de Santiago" de Torres Valcarce. "Las Constituciones y Estatutos de la Catedral
de Orense", ou as "Constituciones sinodales del Obispado de Tui".

Poden indicarse, asimesmo, "Obras genealógicas" de Tirso de Avilés y
Botello de Morales. A "Historia del Apostol Santiago", de Bugarín. Diccionarios

de leis e formularios legais. A "Historia del Buho Gallego", de Fernández
Castro. O libro de notas de viaxe, de Correo Losada. E xa do XIX, "Ligeros
apuntes del Observatorio de Marina (San Fernando)... por los Guardias Marinas
de la Corbeta Nautilius", con data de 1,895.

DOCUMENTOS PÚBLICOS E PRIVADOS

Si importantes son os fondos bibliográficos e os manuscritos existentes na
Biblioteca Penzol, non ofrecen menor interés os documentais. Xa dixemos que
inclúen os de carácter público, semipúblico e privado. Entre os primeiros pre-
sentan pafticular significado os notariais, xudiciais e de Administración local.
Non faltan os eclesiásticos, de tipo diverso. A maioría corresponde a arquivos
privados, de casas nobres, familias principais, personaxes que protagonizaron
acontecementos da vida pública galega.

Poderiamos relacionar esmiuzadamente os contidos dos documentos nota-
riais polo seu vario interés. Pero limitarémonos a enumerar uns poucos dos
máis representativos. En primeiro lugar, un pequeno volume que inclúe un
amtigo tumbiño de dúas notarías de Santiago, do século XV: Tamén unhas
Notas de Alonso Garcia de Sixo, de Pontevedra, do XVI. Tres protocolos de
dous notarios de Ytlagarcla e un da Coruña, do XVII. Un formulario de escri
turas de escribanos, do XVIII. E do XIX, diversos protocolos, escrituras, títulos,
aranceis, papeis familiares, dun escribano.

No tocante aos xudiciais, hai que sinalar que a maioría deles, dos séculos XVII
e KX, proceden da Real Audiencia de Galicia, ou dos xuzgados da súa depen-
dencia. Outros varios, cun total de noventa e seis expedientes, coffesponden á
sucesora de aquela institución, a Audiencia Territorial de A Coruña. No mesmo
apaftado figuran bastantes máis, orixinados en diversos xuzgados do país.

Os referentes á Administración Local son de menor entidade que os devan-
ditos. Limítanse a algunhas Memorias da Diputación coruñesa, a dous expe-
cl ientes da de Lugo, a var ios proxectos de abastecemento da cidade de
Pontevedra, a libros de contas e de rendas diversas. Sobresai no conxunto un
privilexio de Felipe ll, concedido no 7672 ao Concello do Val de Lourenzá,
para dispor de foro e xuíces propios.

Son, nembargante, os Arquivos familiares os que constitúen o núcleo máis
impoftante e voluminoso que posee a Fundación. Compóñeno documentos per-
soais, xenealóxicos, patrimoniais, señoriais, de función, científicoliterarios. De sig-
nificativo interés par^ o estudio dos séculos XVIII e )(IX, é o fondo Arias Teixeiro,
ao que nos referimos anteriormente. Conta con papeis desta familia, dos L6pez
Ballesteros, os Correa, os Castro, que totalizan rnáis de seiscentos expedientes.

Os documentos do XVIII abranguen, fundamentalmente, manuscritos do
polígrafo galego Don Antonio Arias Teixeiro y Ulloa, profesor de Matemáticas
no Colexio de San Clemente e Rector de Fonseca, na cidade compostelana. Os
relativos ao XIX perteñecen a outra xeración familiar. Xira esta ao redor do eru-
dito Don Xosé Arias Teixeiro y Correa, que foi Alcalde do Crime na Real
Audiencia de Galicia. É merecente tamén de consideración estimable. o fondo

clos López Ballesteros, do século pasado. Conserva papeis e correspondencia
de Don Luís, de ditos apelidos, que exerceu como Ministro de Facenda con
Fernando Vll. Asimesmo, de Don Diego, que foi Ministro de Ultramar, e dou-
tros personaxes descendentes ou colaterais de aqueles.

Relevante é o da Casa Brión, en Leiro. Perteñeceu á familia Torrado y
Osorio, cuio vínculo se fundou no 7572. Garda documentos relativos aos
Caamaño, Varela, Goianes, Romai, así como ás posesións das que eran titulares
en diversas localidades. Varios máis corresponden a Casas e Capelanias, con
fundacións, adquisicións, papeis xenealóxicos, a partir do século XVI. Reúne o
fondo, un total de trinta e seis expedientes.

Aínda que de menor releve, son de indubidable interés, os correspondentes
¿r outras liñaxes: Do Marqués de Castelar y de la Sierra, da Casa dos Marqueses
de Figueroa, dos "menores" señores de Izquierdo, da famil ia Maza, da
Rodríguez Iriarte, da de Ron yJaspe, da de Ürioste ou Uriarte.

Non obstante, no Arquivo da Fundación sobrancea,entre os máis impor-
tantes, o da Casa dos Marqueses de Yí lagarcia, Condes de Moctezuma,
Vizcondes de Barrantes, Grandes de España. Inclúe este fondo os de Casas
vencelladas ou entroncadas co devandito título. Figuran neles, documentos de
tocla clase referentes aos seus bens, repartidos por diferentes lugares de
Galicia. Corresponden, na totalidade, aos séculos XVI ao )O(. O volume docu-
mental que abrangue, supera os cen expedientes.

Fóra dos afa agora mencionados, existen no arquivo, fondos procedentes
dun só personaxe. Todos contemporáneos, relacionados coas letras e a política
galega. Asemade, contén outros de Asociacións e Relixiosos. Entre eles, ade-
máis dos relativos a mosteiros e igrexas, varios de procedencia estritamente
eclesial. Corresponden, especialmente, aos séculos XVI e XVII.

TEXTOS DOCUMENTAIS DUN SO PERSOAXE

Cacla un dos fondos que vimos de sinalar está clasi f icado e ordeado
clacordo cun esquema establecido por Olga Gallego e Pedro López. O relativo
aos unipersoais, abrangue a seguinte distribución: Fondo orgánico, no que
figuran correspondencia e homenaxes. Documentos patrimoniais, de función,
científicos e literarios. Especiais, figurativos, cartográficos, iconográficos, colec-
cións de manuscritos e impresos.

Entre os moitos de tipo unipersoal que se conseryan no Arquivo, cabe men-
cionar os que siguen: correspondencia e autógrafos de Fernández Gil Casal.
Congresos a¡¡rarios, e impresos sobre movementos político-sociais galegos, de
García Bodaño. Documentos persoais, de función, científico-literarios e figura-
tivos de Leiras Pulpeiro. Iconográficos, coleccións orixinais e copias de L6pez
Ferreiro. De Otero Pedrayo, unha chea de textos persoais, patrimoniais, de fun-
ción, científicos, literarios, iconográficos. De Portela Valladares, tamén icono-
gráficos, e Memorias da guerra civil española. De Eladio Rodríguez González,
Diarios, correspondencia, referencias sobre a Academia Galega, o Concello de
A Coruña, do Instituto Histórico do Minho, autógrafos manuscritos e mecano-

grafiados. De Francisco Tettamancy, epistolario e obra impresa, De Villar
Ponte, importantes cartas sobre figuras do seu tempo, sobre as "Irmandades da
Fala" e o "Partido Galeguista". De Xohán Vicente Viqueira, correspondencia,
libros escolares, poesía e obras filosóficas impresas.

De todo o que levamos dito, infírese o valor cualitativo e cuantitativo dos
medios para a pescuda arquivística que se conservan na Fundación Penzol. Pero
non se limitan a só os reseñados. Son significativos, en particular, os fondos figu-
rativos. Compóñense de abondosos rnpas, planos e debuxos. Cabe sinala4 entre
os primeiros: O Tomás L6pez, de 1748. O de Fofour, de 1837. O Fontán, de 1.845.
As Cartas xeográficas de Chias Carbó, e moitos outros mapas franceses. No
tocante aos planos, son diversos, principalmente de cidades galegas: De Ferrol,
do século XVIII, de Vigo, de Santiago, de Ourense, de Pontevedra.

Atesoura tamén o Arquivo unha importante Colección de gravados. Inclúe
meritorios traballos de Osterberger, Paredes, Rey Romero, Melchor de Prado,
Mirás, Mayer, Piedra, Jordán, e tantos máis. A esta colección engádense outras,
de estampas, de carteis, de posters, de postais, de fotografías.

AS COLECCIÓNS FACÍCIAS

Debemos destacar ainda, polo seu importante significado, as Coleccións docu-
mentais factícias que obran nas dependencias da Fundación. Sen dúbida, entre
tódolos fondos especiais, a colección de diplomas en pergameo é a de maior
inrportancia. Sobrepasa a cifra de mil exemplares, todos galegos. Corresponden a
un longo periodo, que abrangue desde o ano 1,735 ao século )OX.

Precisamene, aquel primeiro diploma medieval que se conserva no Arquivo,
redactado en letra carolinxia, refírese a un privilexio. Trátase dunha carta de
doazón que Alfonso Vll concedeu ao Mosteiro de Sa Xoán de Caaveiro,
fixando as posesións deste. Constitúe e confirma que os habitantes das her-
dades mosteirais "responden de fosandera y facendeÍa, y no así de caloña o
foro regio".

Xa do século XIV, en concreto do 1300, exíste unha Carta partida de arrenda-
mento. Por ela, o abade de Monfero dá en arrendo diversas propiedades. De
dous anos máis tarde é unha Carta de foro pola que Femán Pérez de Andrade e
a súa muller reciben do tirula¡ da abadia do mesmo convento de Monfero, cento
cincuenta rapadas de pan "emprestado", para o que empeña as súas herdades.

Outra Carfa, esta de pago, datada en Santiago no 1350, alude ao importe do
arrendo que un coengo de Mondoñedo fixo dos tercios da igrexa de Santa
Maria de Miño. Nos comezos do XV figura un Requeremento notarial de 1409,
realizado por un monxe do mosteiro de Santa Clara de Santiago. Nel demán-
dase de varios veciños da freguesía de San Cristobo de Xavestre, que declaren
os bens que na freguesía pertenecían ao devandito mosteiro. Do 1,439 é unha
Carta de venda, pola que un escudeiro vende un forno, establecido na rúa
compostelana da Algalia de Arriba.

Poderíamos citar, ademais dos mencionados diplomas, moitos máis. Entre
eles, por exemplo, un poder notarial no que, a nome dun cardeal da Igrexa de

Santiago, pídese para este a posesión de diversas herdades. Ou unha Cana de
avenencia, datada no 1472, pola que se insta a concordia nun pleito. Ou outra
de doazón, de foro, na que un Xuíz de Chantada dona a varias persoas, como
foro, o lugar de Bouza de Reguengo, o ano 1496.

A canto levamos exposto ten de se engadir a colección de executorias de
fidalguía. Componse dunhas trinta, en pergameo ou papel. Ofrecen fermosas
encuadernacións, ilustradas con viñetas, armas e escudos dos solicitantes.
Corresponden aos séculos que van desde o XVI ao XIX. Cabe mencionar
tamén a Colección "A", formada por tres albums de cartas, poesías, textos de
literatura e intelectuais.

LABOR DIVULGATORIA GALEGA

Os fondos bibliográficos e documentais dos que fixemos referencia, son uti-
lizados arreo polos investigadores de aquí e de fóra. Pero ademais da activi-
dade de pescuda que a Fundación Penzol proporciona, ven realizando un
labor divulgatorio e de extensión galega. Refléxase nas Mostras diversas nas
que ten colaborado: Na celebnda en Barcelona en "1.970, con aportes de
diplomas medievais, impresos e libros raros, así como fondos modernos. Na
que tivo lugar en Madrid, en 7975, co título de "Presencia de Galicia", coinci
dindo coa inauguración da Galeria Sargadelos naquela capital, A que en 1979
se organizou en Santiago de Compostela baixo a denominación de "O Libro
galego onte e hoxe". A que, co epígrafe de "El constitucionalismo español" se
ffIontou, no mesmo ano, nas catro circunscricións galegas. Participou nela con
documentos únicos sobre o Estatuto autonómico de Galicia do 36, a súa prepa-
rerción, eleccións, personalidades que, dalgún xeito, estiveron relacionadas co
devandito Estatuto. Contribuíu tamén, co aporte de mapas case descoñecidos, a
varias exposicións cartográficas realizadas en Galicia e en terras de América.

Publicou, ademais, a Fundación, unha expresiva serie de obras, en colabora-
ción coa Editorial Galaxia. Entre elas, "A vida e a fala dos devanceiros", anto-
loxía de documentos en galego dos séculos Xlll ao XVI, preparada por Xesús
Ferro Couselo. Varios volumes, de etnografía, filoloxia, critica literaria, da
¿rutoría de Xoaquín Lorenzo, Pensado Tomé e Carballo Calero, respectiva-
mente. Edicións da obra completa de Eduardo Pondal, Leiras Pulpeiro, ou
Xohírn Vicente Viqueira, a cargo doutros tantos escritores especializados en
cada unha destas figuras. En definitiva, a Biblioteca e o Arquivo da Fundación
Penzol ven cumprindo, con evidente eficacia, os obxectivos que determinaron
a súa creación. Os seus fondos foron utilizados, e siguen a se utilizar, por unha
longa serie de personalidades, investigadores, profesores, escritores, estu-
diantes, tanto do país como do resto do Estado e do extranxeiro. Por outra
banda, a demanda informativa que, das súas existencias, fan Universidades e
Institucións culturais foráneas, son constantes. E iso, polo prestixio e alto
interés acadado polo Centro bibliotecario e arquivístico establecido nesta
cidade de Vigo.

